
KUMITAT PERMANENTI GĦALL-KONSIDERAZZJONI 

Laqgħa Nru 11
It-Tlieta, 11 ta’ Diċembru, 2018








Il-Kumitat iltaqa' fil-Parlament, il-Belt Valletta, fil-4:50 p.m.





MINUTI

Il-Minuti tal-Laqgħa Nru 10 li saret fil-5 ta’ Novembru, 2018 ġew ikkonfermati.

ABBOZZ TA’ LIĠI LI JEMENDA LIĠIJIET KRIMINALI DWAR IT-TERRORIŻMU

CRIMINAL LAWS (TERRORISM) (AMENDMENT) BILL

Skont riżoluzzjoni fis-Seduta Nru 176 tat-Tlieta, 4 ta’ Diċembru 2018, il-Kumitat iltaqa’ biex jikkonsidra dan l-Abbozz ta’ Liġi.


Klawsola 2 – Emendi għall-Kodiċi Kriminali. Kap. 9.
Clause 2 – Amendments to the Criminal Code. Cap. 9.

IĊ-CHAIRPERSON (Onor. Glenn Bedingfield): Rimarki? Il-Ministru Owen Bonnici.

ONOR. OWEN BONNICI (Ministru għall-Ġustizzja, Kultura u Gvern Lokali): Sur President, xtaqt nistieden madwar il-mejda lil Dr Philip Vella Farrugia, mill-Uffiċċju tal-Avukat Ġenerali, u s-Sur Reno Vella mill-uffiċċju tiegħi. Qed nifhem li hawn qbil bejn iż-żewġ naħat tal-Kamra fuq dan l-Abbozz ta’ Liġi imma jekk ikun hawn xi mistoqsijiet tekniċi, is-sinjuri jkunu jistgħu jgħinuna ftit.

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 2. Dawk favur? (Onor. Membri: Aye) Dawk kontra? Agreed.

Klawsola 2 għaddiet nem. con. u ġiet ordnata ssir parti mill-Abbozz ta’ Liġi.


Klawsola 3 – Emenda tal-artikolu 23B tal-Kodiċi.
Clause 3 – Amendment of article 23B of the Code. 

IĊ-CHAIRPERSON: Rimarki? Il-Ministru.

ONOR. OWEN BONNICI: B’din il-klawsola se nkunu qed nissostitwixxu d-definizzjoni tal-kelma “proprjetà” fil-Kodiċi Kriminali.

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 3. Dawk favur? (Onor. Membri: Aye) Dawk kontra? Agreed.

Klawsola 3 għaddiet nem. con. u ġiet ordnata ssir parti mill-Abbozz ta’ Liġi.


Klawsola 4 – Emenda tal-artikolu 328A tal-Kodiċi.
Clause 4 – Amendment of article 328A of the Code.

IĊ-CHAIRPERSON: Rimarki? Il-Ministru.

ONOR. OWEN BONNICI: Hawnhekk qegħdin noħolqu reati ġodda. Naturalment mhu qed nivvintaw xejn ġdid imma qegħdin sempliċement nirriproduċu dak li tgħid id-Direttiva 2017/541/UE tal-Parlament Ewropew u tal-Kunsill dwar il-ġlieda kontra t-terroriżmu, liema Direttiva se tkun qed tissostitwixxi d-Deċiżjoni Kwadru tal-Kunsill 2002/475/ĠAI u temenda d-Deċiżjoni tal-Kunsill 2005/671/ĠAI tal-15 ta’ Marzu 2017.

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 4. Dawk favur? (Onor. Membri: Aye) Dawk kontra? Agreed.

Klawsola 4 għaddiet nem. con. u ġiet ordnata ssir parti mill-Abbozz ta’ Liġi.


Klawsola 5 – Emenda tal-artikolu 328B tal-Kodiċi.
Clause 5 – Amendment of article 328B of the Code.

IĊ-CHAIRPERSON: Rimarki? Il-Ministru.

[bookmark: _GoBack]ONOR. OWEN BONNICI: Permezz ta’ din il-klawsola qegħdin inkomplu nżidu r-reati però qegħdin ukoll inħarrxu l-pieni għal meta wieħed jinvolvi ruħu fi grupp terroristiku. Fil-fatt, wieħed jista’ jeħel piena ta’ priġunerija għal żmien mhux inqas minn 15-il sena u mhux iżjed minn 30 sena. Dan huwa reat serjissimu. 

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 5. Dawk favur? (Onor. Membri: Aye) Dawk kontra? Agreed.

Klawsola 5 għaddiet nem. con. u ġiet ordnata ssir parti mill-Abbozz ta’ Liġi.


Klawsola 6 – Emenda tal-artikolu 328Ċ tal-Kodiċi.
Clause 6 – Amendment of article 328C of the Code. 

IĊ-CHAIRPERSON: Rimarki? Il-Ministru.

ONOR. OWEN BONNICI: F’din il-klawsola nsibu aktar reati ġodda marbutin mat-terroriżmu. Allura bis-saħħa ta’ dawn il-klawsoli qegħdin naġġornaw il-liġi tagħna u nagħmluha konformi mal-best practices Ewropej. L-istess ħaġa tapplika għal klawsoli minn 7 sa 12.

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 6. Dawk favur? (Onor. Membri: Aye) Dawk kontra? Agreed.

Klawsola 6 għaddiet nem. con. u ġiet ordnata ssir parti mill-Abbozz ta’ Liġi.


Klawsoli 7, 8, 9, 10, 11, 12 u 13 għaddew nem. con. u ġew ordnati jsiru parti mill-Abbozz ta’ Liġi.


Klawsola 14 – Emenda tal-artikolu 27A tal-Att.
Clause 14 – Amendment of article 27A of the Act.

IĊ-CHAIRPERSON: Rimarki? Il-Ministru.

ONOR. OWEN BONNICI: Hawnhekk qegħdin nieħdu l-opportunità biex nirfinaw ftit l-Att kontra Money Laundering, Kap. 373 tal-Liġijiet ta’ Malta. Fuq din il-klawsola fl-istadju tat-Tieni Qari kellna dibattitu ta’ tmien seduti u essenzjalment dak li qed nagħmlu hawnhekk huwa sabiex inserrħu rasna li żgur qegħdin in line mad-direttivi tal-Unjoni Ewropea, b’mod partikolari mal-Fourth Anti-Money Laundering Directive. Aħna diġà konna implimentajnieha l-Fourth Anti-Money Laundering Directive iżda bis-saħħa ta’ din il-klawsola qegħdin naċċertaw ruħna li dak li hemm f’din id-Direttiva jinsab ukoll fil-liġi Maltija. 

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 14. Dawk favur? (Onor. Membri: Aye) Dawk kontra? Agreed.

Klawsola 14 għaddiet nem. con. u ġiet ordnata ssir parti mill-Abbozz ta’ Liġi.


Klawsola 15 għaddiet nem. con. u ġiet ordnata ssir parti mill-Abbozz ta’ Liġi.


Klawsola 16 – Emenda tal-artikolu 12 tal-Att.
Clause 16 – Amendment of article 12 of the Act.

IĊ-CHAIRPERSON: Rimarki? Il-Ministru.

ONOR. OWEN BONNICI: F’din il-klawsola qegħdin nitkellmu dwar l-obbligi ta’ pajjiż membru tal-Unjoni Ewropea li jikkura vittmi tat-terroriżmu. Li m’iniex ċert jekk hux fil-każ li allaħares qatt isir xi attakk hawn Malta u aħna rridu nikkuraw il-barranin, jew inkella fil-każ li Maltin ikunu f’xi pajjiż barrani u jisfaw vittmi ta’ xi attakk terroristiku.

IĊ-CHAIRPERSON: Nistieden lil Dr Philip Vella Farrugia biex jintervjeni. Hawn permess? (Onor. Membri: Iva)

Il-permess ingħata.

DR PHILIP VELLA FARRUGIA (Uffiċċju tal-Avukat Ġenerali): F’din il-klawsola qed nirreferu għal barranin li jkunu vittma ta’ attakk terroristiku li jseħħ f’Malta.

ONOR. KARL GOUDER: Hekk hu.

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 16. Dawk favur? (Onor. Membri: Aye) Dawk kontra? Agreed.

Klawsola 16 għaddiet nem. con. u ġiet ordnata ssir parti mill-Abbozz ta’ Liġi.




Klawsola 17 – Emenda tal-artikolu 13 tal-Att.
Clause 17 – Amendment of article 13 of the Act.

IĊ-CHAIRPERSON: Rimarki? Il-Ministru.

ONOR. OWEN BONNICI: F’din il-klawsola qed ngħidu illi kull min hu residenti f’Malta għandu jingħata kull assistenza u appoġġ anke jekk ir-reat ikun twettaq fi Stat Membru ieħor tal-Unjoni Ewropea. Dan ifisser li jekk, pereżempju, Taljan li huwa residenti f’Malta safa vittma ta’ reat terroristiku meta kien qiegħed fi Stat Membru ieħor tal-Unjoni Ewropea, fil-każ li jiġi Malta aħna għandna l-obbligu li nikkurawh. Nemmen li dan m’hemmx għalfejn ngħiduh bil-miktub għax aħna poplu li jgħin lil kulħadd, imma dan huwa obbligu u allura ktibnieh fil-liġi. 

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 17. Dawk favur? (Onor. Membri: Aye) Dawk kontra? Agreed.

Klawsola 17 għaddiet nem. con. u ġiet ordnata ssir parti mill-Abbozz ta’ Liġi.


Klawsola 1 u t-Titolu għaddew nem. con. u ġew ordnati jsiru parti mill-Abbozz ta’ Liġi.


IĊ-CHAIRPERSON: Il-Ministru.

ONOR. OWEN BONNICI: Sur President, nipproponi li l-Kumitat jawtorizza lill-Iskrivan tal-Kamra biex jikkoreġi xi żbalji tal-ortografija, jagħmel ir-rinumerazzjoni meħtieġa u xi emendi żgħar li jista’ jkun hemm bżonn.

IĊ-CHAIRPERSON: Hawn qbil? (Onor. Membri: Iva)

Fuq mozzjoni tal-Ministru għall-Ġustizzja, Kultura u Gvern Lokali, il-Kumitat qabel li jawtorizza lill-Iskrivan tal-Kamra biex jikkoreġi xi żbalji tal-ortografija, jagħmel ir-rinumerazzjoni meħtieġa u xi emendi żgħar li jista’ jkun hemm bżonn.

Il-Kumitat qabel ukoll li l-President tal-Kumitat għandu jirrapporta lill-Kamra li l-Abbozz ta’ Liġi msejjaħ “Att sabiex jemenda l-Kodiċi Kriminali, Kap. 9, l-Att kontra Money Laundering, Kap. 373 u l-Att dwar Vittmi tal-Kriminalità, Kap. 539, sabiex jittrasponi d-Direttiva 2017/541/UE tal-Parlament Ewropew u tal-Kunsill dwar il-ġlieda kontra t-terroriżmu u li tissostitwixxi d-Deċiżjoni Kwadru tal-Kunsill 2002/475/ĠAI u li temenda d-Deċiżjoni tal-Kunsill 2005/671/ĠAI” għadda mill-Kumitat mingħajr emendi.

Fil-5:00 p.m. id-diskussjoni fi stadju ta’ Kumitat ta’ dan l-Abbozz ta’ Liġi ġiet konkluża u l-Kumitat aġġorna.

